
1. Nalinginnaasumik 

www.qeqqata.gl/Innuttaasunut/Tunsarniaanerit,tuniniaarnerillu/Suliariumannittussarsiuussineq-mi 

suliariumannittussarsiuussinermi 9. oktober 2024 nalunaarutigineqartoq malillugu kommunip 

allaffissuani nerisassanik tuniniaaneq suliariumannittussarsiuuppaat. Qeqqata Kommunia aammalu A/S 

INI suliakkiisutut taagorneqassapput, suliarinnittussarlu neqeroortumik suliariumannittussarsiornermi 

paasissutissat allattorsimaffianni taagorneqassallutik. 

 

1.2 .  Tunuliaqutaa siunertaalu 

Qeqqata Kommuniata aammalu A/S INI-p matumuuna Sisimiuni ataatsimoorullugu kantinami ullup 

qeqqarsiornermi ualikkullu tamulugassanik kiisalu assigiinngitsunik pisoqarnerani sassaallertarnissaq 

tamanut suliariumannittussarsiuuppaa. 

Suliakkiisoq matumuuna ullup qeqqasiorneq aammalu ualikkut tamulugassat kiisalu sassaalliinerit 

assigiinngitsut ataatsimoorussami nerisarfimmi Sisimiuniittumik tamamut ammasumik 

suliariumannittussarsiuuppaa. 

Ullut qeqqarnerit tamaasa nerisassat kissartut qallersukkallu sassaalliutigineqartassapput aammalu ullup 

qeqqarsiornerup nalaani ualikkut tamulugassanik peqqinnartunik inniminniisoqarsinnaasassaaq. 

• Tallimanngornikkut ullaakkorsiutit sassaalliutigineqartassapput. 

• Taakku saniatigut qaammatit aallartinnerini tallimanngornermi ullup qeqqanut nerrivimmut 

ataatsimoortillugit ilioqqakkanik (Buffet) sassaallertoqartassaaq. 

 

Suliassat suliariumannittussarsiuutat 

Kommunimi ulluinnarni atuisunit 50 missaaniittunut sulisunut ataatsimoorussamik kantinami ullup 

qeqqarsiutinik ualikkullu kaaginik pisinermi atuisut kantinami akiliuteqartarput. 

 

Kantina ataasinngornermiit sisamanngornermut nal. 11.00 - 16.00 aamma tallimanngorneq nal. 8.15 – 

16.00 akornanni ammasassaaq. 

 

Piffissami 11.30 -13.00 ullup qeqqarsiutinik aammalu piffissami 14.30 - 15.30 ualikkut kaaginik 

pisnissamut sassaalliisoqartassaaq, aammalu tallimanngornikkut piffissami 08:15 -09:00 

ullaakkorsiutinik sassaalliisoqartassaaq. 

Nerisassanik sassaallernermut piffissat aalajangersimasut saniatigut,  ammanerup nalaani nerisassanik 

assigiinngitsunik neqeroortoq nammineq inissitaanik pisinissamut kantina ammasassaaq. 

Neqerooruteqartoq nerisassanik illup avataanut tunniussinissamut periarfissaqarpoq. 

Neqerooruteqartoq uumasunut nakorsaqarfimmit oqartussat piumasaqaataannut malitsitsissaaq. 

 

Suliakkiisoq ikuallattooratarsinnaanermut pigisanullu sillimmasigaavoq. Entreprenøri nammineq 

sulisorisaminut Inuussutissarsiornermut akisussaanermut sillimmasersimassaaq aammalu Inatsisitigut 

pisussaaffiusumik sulisilluni ajoqusersinnaanermut sillimasersimassalluni. 

Suliakkiisoq isumaqatigiissuteqarfiusup ingerlanerani imermut, innaallagissamut kiassarnermullu 

atuinermut akiliisassaaq.  

Suliakkiisoq qaammammut tapissuteqartassaaq kr. 52.500,00. 

Suliakkiisoq suliassamik suliarinninnissamut neqerooruteqartoqassasoq kissaateqarpoq. 

 

2024-mi decembarip aallaqqaataani aallartittussatut naatsorsuutaasumik ukiunut sisamanut 

sulifffeqarfimmi isumaqatigiissusiortoqarnissaa siunertaavoq. 

 

Suliakkiisoq aammalu neqeroortoq pitsaasumik attaveqatigiinneq suleqatigiinnerlu ingerlatissavaat. 

Sapaatit akunneri tamaasa nerisassanut pilersaarutit saqqummiunneqartassapput sapaatip akunnera 

sioqqullugu Qeqqata Kommunianut allatseqarfimmut tunniunneqartartussaq.  

Ilanngussatut ilanngunneqartoq 1 neqeroorummik tunniussinermut atatillugu allanngortinneqarani 

atorneqassaaq aammalu immersorsimalluni neqeroorutip ilaatut ilaatinneqassaaq. 

  

1.3. Suliariumannittussarsiornermi periaaseq 

 

Pisortat oqartussaaffigisaanni suliffeqarfiinilu nioqqutissanik kiffartuussinernillu pisiniarnermut 

tunngatillugu neqerooruteqartitsisarneq pillugu Inatsisartut inatsisaanni nr. 6, 12. juni 2019-imeersumi § 

13 naapertorlugu tamanut neqeroortitsisoqarpoq.  

 

1.4. Suliakkiuteqartup attavigineqarnissaanut paasissutissat 

Qeqqata Kommuni     Attaveqaat: 

Makkorsip aqq. 2     Peter Evaldsen  

3911 Sisimiut      Oqarasuaat: 867304 

       E-mail: pete@qeqqata.gl  

1.5. Takuniaaneq  

Pingsunngorneq ulloq 16. oktober 2024 nal. 10.00 takuniaasoqassaaq. Kommunip allaffissuata 

kantinaani Makkorsip aqq. 2-mi naapittoqassaaq.  

 

1.6 Apeqqutit 

Suliariumannittussarsiornermut atatillugu apeqqutit tamarmik allakkatigut kalaallisut danskisulluunniit 

neqeroortitsineq pillugu immikkoortoq 1.4-mi attavissat aqqutigalugu nassiunneqassapput.  

Apeqquteqarfissap killia: marlunngorneq 15. oktober 2024 nassiunneqariissapput. 

 

1.7 Nipangiussisussaatitaaneq 

Pissutsit Suliakkiuteqartumut tunngassutillit pisortatigoortumillu pissarsiarineqarsinnaanngitsut kiisalu 

Neqerooruteqartup suliariumannittussarsiuussinermi immaqalu kingusinnerusukkut 

isumaqatigiissusiornermi paasisimalikkani allanut ingerlateqqissinnaanngilai. 

 

2. Peqataanissamut mattunneqarneq 

Suliffeqarfiup taassumaluunniit siulersuisuisa qullersaqarfiataluunniit ukiut kingulliit sisamat 

ingerlanerini pissutsit ilaat uku ataaseq arlallilluunniit eqqartuussutigisimappatigit Neqerooruteqartoq 

suliariumannittussarsiornermit peqataasinnaajunnaassaaq: 

1) akiliilluni pinerluuteqarneq, peqquserlunneq imaluunniit niuernikkut unammilleqatigiinnermik 

annikillisitsisumik ingerlataqarneq, 

2) aaqqissuussaasumik pinerlunniaqatigiinnut peqataaneq, 

3) peqqarniisaarnernut imaluunniit peqqarniisaarnermut atatillugu 

pineqaatissiissutigineqarsinnaasumik iliuuseqarsimanerit, 

4) aningaasanik peqquserlunnikkut pissarsiarisimasanik malunnarunnaarsaaneq imaluunniit 

peqqarniissaarniartarnernut aningaassaliissuteqartarneq, imaluunniit 

5) meeqqanik sulisitsineq imaluunniit inunnik niueruteqarneq. 

 

Aammattaaq suliffeqarfik ima iliuuseqarsimappat Neqerooruteqartoq peqataanissamut 

mattunneqarsinnaavoq: 

1) Kalaallit Nunaanni nunamiluunniit allami suliffeqarfiup pilersinneqarfiani akileraarutinik 

akitsuutinillu 100.000 DKK-it sinnerlugit amerlassusilinnik akilerneqanngitsunik akiitsoqarpat, 

tamanna atuutissanani suliffeqarfik akiitsut ilaannut 100.000 DKK-it sinnerlugit 

amerlassusilinnut qularnaveeqqusiisimappat imaluunniit akiitsut akilersorneqarnissaat pillugu 

isumaqatigiissuteqarsimappat isumaqatigiissummilluunniit malinnissimappat, 

2) akiliisinnaajunnaalerpat, aaqqissuuteqqinnissamut atorunnaarnissamulluunniit 

sulissutigineqarpat imaluunniit taamaaqataanik inissisimappat, 

3) ukiuni kingullerpaani pingasuni inuussutissarsiutip ingerlatami ingerlanneranut atatillugu 

annertuumik sumiginnaasimappat, tassunga ilanngullugu Namminersorlutik Oqartussanut 

kommuninulluunniit isumaqatigiissummik eqquutsitsisimanngippat, isumaqatigiissutip 

pineqartup atorunnaarsinnissaanik kinguneqartumik, imaluunniit 

4) ukiuni kingullerpaani pingasuni piaaraluni Namminersorlutik Oqartussanit 

suliariumannittussarsiuussinermut atatillugu eqqunngitsunik paasissutissiisimasoq 

 

Neqerooruteqartup neqerooruteqarnermi ilagisaatut nalunaarut atsiorsimasoq ilanngullugu 

nassiutissavaa Kalaallit Nunaanni Namminersorlutik Oqartussani neqerooruteqarnermut uppernarsaat, 

Neqerooruteqartup siuliani allassimasut ilaannut ataatsimut arlalinnulluunniit ilaannginnerminut 

uppernarsaataa.  

 

3. Piukkunnassuseqarneq 

Neqerooruteqartoq ataani minnerpaamik piukkunnassuseqarnermi piumasaqaatit naamamssissavai. 

 

Neqerooruteqartoq imm. 3.1 malillugit teknikkikkut suliatigullu piginnaasaqarnissamik immikkoortuni 

piumasaqaatigineqartut pilersuisorisani aqqutigalugu imaluunniit aqqutigalugit naammassisinnaavi, 

taamaattoqassappallu pilersuisorisap imaluunniit pilersuisorisat atuuttup uppernarsaaanera 

atsiorsimasoq ilanngullugu nassiunneqassaaq, taassumalu neqerooruteqartup isumaqatigiissummik 

tunineqarnermigut naammattumik anigaasaateqarnera uppernarsassavaa.  

 

Neqerooruteqartoq allamik pilersuisumik toqqaassappat tassunnga Kalaallit Nunaanni 

Namminersorlutik Oqartussani neqerooruteqarnermut uppernarsaat aamma ilanngunneqassaaq. 

3.1 Suliassamik pineqartumik ingerlatsinissamut piukkunnassuseqarneq  

Piumasaqaatit minnerpaaffissaat:  

a) CVR-nalunaarsorsimaneq. 

b) Uppernarsaatinik eqqortunik piginninneq. 

c) Attuumassuteqartunik qularnaveeqquteqarneq ass.: 

Neqerooruteqartoq suliamik akisussaaffeqartutut qularnaveeqqummik suliassiissummut 

suliariumannittussarsiorneqartumut atuuttumik pilersitsisimassaaq.  

d) Inuussutissarsiutip neqeroorutigineqartup ingerlannissaanut piukkunnassuseqarpata, aamma  

e) Neqeroorutitut isumaqatigiissutip piviusunngortinnissaanut aningaasaqarnikkut kiisalu 

periaatsitigut suliatigullu paasisimasaqarnissamut pisinnaassuseqarpat. 

1. Neqeroorutigineqartut assinginik pilersuinissamik misilittagaqarneq. 

2. Sulisut pingaarutillit piginnaasaqarfigisaat. 

3. Eqqiaanermut atortussat tamat. 

4. Pitsaassutsinik avatangiisitigullu aqutsineq. 

5. Suliffeqarfittut nutaatut aallartisartuugaanni suliassat naammasisinnaanissaannut 

nassuiaasoqassaaq, soorlu sulisoqarnikkut aningaasatigullu pisinnaassutsikkut.  

4. Neqeroorummik saqqummiussineq 

Neqeroorut kalaallisut danskisulluunniit oqaasertaliorneqassaaq aammalu Suliakkiuteqartumut 1.4-mi 

taaneqartumut nassiunneqassaaq. Neqerooruteqartup akisussaaffigaa, neqeroorut neqeroortitsinermi 

piffissaliussaq immikkoortoq 4.3-imi allassimasup qaangiutinnginnerani Suliakkiuteqartumit 

tiguneqareersimassanissaata qulakkeernissaa. 

Neqerooruteqartup piffissamit neqerooruteqarnissamut killiliussamit ullut 30-t neqeroorutigisani 

attassinnaassavaa. 

4.1. Neqeroorutip imarisai 

Neqeroorut imaattunik ilaqartinneqassaaq: 

• Aaqqiissutissatut allaaserisaq. 

• Neqeroorfissaq immersorsimasoq, ilanngussaq 1 takuuk  

• Neqeroorut ukioq ataaseq atuutissaaq (Neqeroorfissaq immersugassaq ilanngussaq 1-miittoq 

immersorneqassaaq) 

 

4.2. Isumaqatiginninniarnissamut  inerteqqut 

Suliakkiisup erseqqissaaatigissavaa, assigiimmik pinninnissamik paasiuminartuunissamillu 

tunngaveqarnissaq malillugu neqeroortitsinerup ingerlanneqarnerata nalaani Neqerooruteqartoq 

Suliakkiisumik isumaqatigiissusiorsinnaatitaanngilaq. 

 

4.3. Neqerooruteqarnissamut piffissaliussaq 

Neqeroorut ulloq tallimanngorneq oktobarip 25-ani 2024 nal. 16.00 kommunimit 

kingusinnerpaamik tiguneqareersimassaaq. 

Neqeroorutit piffissap neqerooruteqarfissap naanerata kingorna tiguneqartut itigartinneqassapput. 

 

5. Neqeroorutinik naliliineq 

5.1. Neqeroorutinik ammaaneq 

Suliakkiuteqartoq neqeroorutinik tiguneqartunik tamanik ammaassaaq. Neqerooruteqartunik 

ammaanermi peqataasinnaanngillat. 

 

5.2. Tunniussinissamut najoqqutassat 

Najoqqutassat tullinnguuttut tunngavigalugit isumaqatigiissummi akit pitsaassuserlu tunniunneqartut 

aallaavigineqassapput: 

 

Aki 60 % 

Pitsaassuseq 20 % 

Sullissineq 20 % 

 

5.3. Isumaqatigiissummik tunniussineq 

Isumaqatigiissut Suliakkiuteqartumut aningaasatigut pitsaassutsikkut kiffartuussinikkullu 

iluanaarutaanerpaasussamik ataatsimut isigalugu neqerooruteqartumut tunniunneqassaaq.  

Neqeroorutinik naliliinerup inernera naliliinerup naammassineqarnerata kingorna neqerooruteqartunut 

piaartumik nalunaarutigineqassaaq. 

 

6. Piffissatut pilersaarut 

Suliariumannittussarsiuussineq piffissaq atorneqartussaq matuma kinguliani allassimasoq malillugu 

ingerlanneqartussatut naatsorsuutigineqarpoq: 

 

Sammisaq Piffissaq (Kitaata nalunaaqutaa) 

Neqeroorutip tamanut saqqummiunneqarnera Pingasunngorneq ulloq 9. oktobari 2024 

Apeqqutit tiguneqarnissaannut 

killiliunneqartoq 

Marlunngorneq ulloq 22. oktobari 2024 

Neqerooruteqartumut apeqqutit qulaajaasut Pingasunngorneq ulloq 23. oktobari 2024 

Neqerooruteqarnissamut piffissaliussaq Tallimanngorneq ulloq 25. oktobari 2024 

Neqeroorutinik ammaaneq Ataasinngorneq ulloq 28. oktobari 2024 

Tunniussinermik nalunaaruteqarneq Marlunngorneq ulloq 29. oktobari 2024 

Isumaqatigiissummik atsiorneq Ataasinngorneq ulloq 1. decembari 2024 

Tunniussineq Ataasinngorneq ulloq 2. decembari 2024 

 

 

Uppernarsaatitut sinaakkutigineqartoq isumaqatigiissutigineqassaaq. 

 

7. Naammagittaalliornissamut ilitsersuut 

Naammagittaalliuutit, Pisortat Pisiortortarneranni Neqerooruteqartitsinermi Maalaaruteqartarfik pillugu 

Inatsisartut inatsisaat nr. 7, 12. juni 2019-imeersumi aalajangersakkat naapertorlugit (tamatuma 

kingorna neqerooruteqartarnermut naammagittaalliuuteqartarfik pillugu inatsit) Pisortat 

Pisiortortarneranni Neqerooruteqartitsinermi Maalaaruteqartarfianut nassiunneqassapput. 

 

Naammagittaalliuut suliamut tunngatillugu ilanngussartalik suliakkiuteqartup naammagittaalliuutaata 

inerniliiffigineqarnerata aalajangiiffigineqarnerataluunniit kingorna kingusinnerpaamik sapaatit 

akunneri sisamat qaangiunneranni allaganngorlugu Neqerooruteqartarnermut 

Naammagittaalliuuteqartarfimmut tunniunneqassaaq, Neqerooruteqartarnermut  

Naammagittaalliuuteqartarfik pillugu inatsit § 5, imm.1. takuuk. 

 

Naammagittaalliuutip naammagittaalliuuteqartarfimmut tunniunneqarneranut peqatigitillugu 

naammagittaalliuuteqartup suliakkiissutini pillugu Suliakkiisumut allaganngorlugu nalunaarutigissavaa. 

Naammagittaalliuut naammagittaalliuuteqartup Suliakkiisumut naammagittaalliuuteqarfigineqartumut 

nalunaarutaata assilineranik ilaqartinneqassaaq, Neqerooruteqartarnermut Naammagittaalliuuteqartarfik 

pillugu inatsit § 5, imm. 2. takuuk.  

 

Pisortat Pisiortortarneranni Neqerooruteqartitsinermi Naammagittaalliuuteqartarfimmut 

attaveqarnissamut paasissutissat: 

Pisortat Pisiortortarneranni Neqerooruteqartitsinermi Naammagittaalliuuteqartarfik 

Imaneq 29, 1 sal 

Postboks 689 

Nuuk 

aua@nanoq.gl  

 

 

  

mailto:aua@nanoq.gl

Ilanngussaq 1 NEQEROORNERMI EQITSIT 

 

NEQEROORUTIT 

 

 

Neqeroorutit allattorsimaffii: Qeqqata Kommuniata aammalu A/S INI-p ataatsimoorullugu 

nerisarfianni nerisaqartitsisarnerup sanaartorneri tunniunnissaallu 

suliariumannittussarsiuunneqarnera  
 

Suliariummanittussarsiornermi allakkiaq naapertorlugu matumuuna suliffeqarfik ataani atsiortoq 

neqerooruteqarpoq nerisaqartitsisarnerup sanaartorneri tunniunnissaalu, aki 

 

Qeqqata Kommuniata aammalu A/S INI-p ataatsimoorullugu nerisarfianni nerisaqartitsisar-

nerup sanaartorneri tunniunnissaallu suliariumannittussarsiuunneqarnera, ukiumut akit  

 

 

kr____________________________________ 

 

 

 

 

Ulloq:  

 

Ateq:  

 

Najugaq 

 

Oqarasuaat. 

 

Suliffeqarfiup naqinnera atsiorneralu 

 

 

 

___________________________________________________________ 

 

 

 

 

 

 

 


